
Чаваш чёлхинчи глаголсен 
сӑмах пулу йӑвисем

Е.А. АНДРЕЕВА, филологи наукисен кандидачё

Андреева Евдокия Александровна Муркаш 
районёнчи Атапай ялёнче 1958 ҫулта ҫуралнӑ. Халь- 
хи вӑхӑтра И.Я. Яковлев ячёллё Чӑваш патшалӑх 
педагогика университетёнче ёҫлет. Чӑваш фило­
логи факультечён деканё, чӑваш чёлхи тата ӑна 
вёрентес меслетлёх кафедрин доценчё. Вёрену 
кёнекисен, чӑваш чёлхине вёрентес методикине 
халалланӑ, сӑмах пулӑвне тёпчесе ҫырнӑ наука 
ёҫёсен авторё.

Сӑмах пулӑвне юлашки ҫулсен- 
че чӗлхе наукин хӑйне уйрӑм пӗр 
пайӗ пек тӗпчеҫҫӗ. Чӑваш чёлхин­
чи сӑмах пулӑвӗн ыйтӑвӗсене ку 
таранччен е лексикологире [3], е 
морфологире [5, 8] пӑхса тухнӑ, 
хальхи вӑхӑтра вара ӑна пайӑррӑн 
тӗпчес туртӑм вӑйланса пырать.

Чӑваш чӗлхинчи  сӑм ах пу- 
лӑвӗн м елӗсенчен чи тухӑҫли -  
тӗп ҫумне аффикс хушӑнса ҫӗнӗ 
сӑмахсем пулни. Ку мелпе пулнӑ 
сӑмахсене тӗпчени тӗрлӗ ӗҫсенче 
тӗл пулать [4, 5, 8]. Сӑмах пулӑвӗн 
ы йтӑвӗсене тӗпчесси  чӑвашсен  
паллӑ чӗлхеҫинчен Н.И. Ашма- 
ринтан пуҫланать [4]. Вӑл хӑйӗн 
ӗҫӗнче пӗрремӗш хут япала ячӗ- 
сем, глаголсем тӑвакан аффикс- 
сене туллин ҫырса кӑтартнӑ. Ун 
хы ҫҫӑн Т.М. М атвеев, Н .А . А н ­
др еев , В.Г. Егоров, А .Е . Горш ­
ков, И.П. Павлов, Л.П. Сергеев, 
М.Р. Федотов, Л.С. Левитская тата 
ытти тӗпчевҫӗсем сӑмах пулӑвӗн 
хӑш-пӗр ыйтӑвне тишкернӗ. Чӑваш 
чӗлхинчи аффикс хушӑнса пулнӑ 
сӑмахсене тӗпчесе ҫырнӑ ятарлӑ 
ӗҫсем те пур [1, 2, 6, 7].

Ку таранччен кун ҫути курнӑ 
тӗпчев ӗҫӗсен ч е сӑмах тӑвакан 
аффикссен пулӑвне, вӗсен тухӑҫ- 
лӑхӗпе тухӑҫсӑрлӑхне, пулӑннӑ 
сӑмахсемпе пулӑнтаракан сӑмах- 
сен пӗлтерӗшне тата ытти хӑш-пӗр 
ыйтусене пӑхса тухнӑ. Сӑмах пу- 
лӑвӗн комплекслӑ единицисене ку 
таранччен чӑваш чӗлхи пӗлӗвӗнче 
ятарлӑ никам та тӗпчемен.

С ӑм ах пулӑвӗн  ком плекслӑ  
единицисем шутне сӑмах пулӑвӗн 
йӑвисем, сӑмах пулӑвӗн парадигми- 
сем, сӑмах пулӑвӗн речӗсем, сӑмах 
пулӑвӗн мӑшӑрӗсем кӗреҫҫӗ.

Сӑмах пулӑвӗн йӑвисен тытӑм- 
не, вӗсенчи иккӗмӗшле сӑмахсен 
пӗлтерӗш уйрӑмлӑхӗсене пуринчен 
маларах вырӑссен паллӑ чӗлхеҫи 
А.Н. Тихонов тишкерсе пӗтӗмлетнӗ, 
ҫав вӑхӑтрах вӑл тӗрӗк чӗлхисенче

те комплекслӑ единицӑсене тӗпчеме 
вӑхӑт ҫитнине палӑртнӑ [9].

Тӗпчевҫӗсем палӑртнӑ тӑрӑх, 
сӑмах пулӑвӗн йӑви вӑл -  пӗр ты- 
мартан пулнӑ иккӗмӗшле сӑмахсен 
пӗрлӗхӗ; йӑвари сӑмахсем пӗлтерӗш 
енчен пӗр-пӗринпе тачӑ ҫыхӑнура 
тӑраҫҫӗ, тымар сӑмахӑн пӗлтерӗшӗ 
иккӗмӗшле сӑмахсенче яланах хӑй- 
не евӗрлӗ палӑрать.

Сӑмах пулӑвӗн йӑвинчи ком- 
плекслӑ единицӑсенчен  чи ан- 
сатти -  сӑмах пулӑвён мӑш ӑрё. 
Йӑвари мӑшӑрсен шучӗ иккӗмӗш- 
ле сӑмахсен шучӗпе пӗр тан пу­
лать, урӑхла каласан, йӑвара мӗн 
чухлӗ ҫӗнӗ сӑмах, ҫавӑн чухлӗ  
сӑмах пулӑвӗн мӑшӑрӗ. Сӑмахран, 
т ӑк  глагол йӑвинче пурӗ сакӑр 
пулӑннӑ сӑмах, ҫавӑнпа та сӑмах 
пулӑвӗн мӑш ӑрӗсем те саккӑр: 
т ак  -  тӑкак, т ӑкак  -  т ӑкакла, 
т ӑкакла  -  тӑкаклан, тӑкаклан  -  
т ӑкаклант ар, т ӑкак  -  тӑкаклӑ, 
т ӑк  -  т ӑкӑн, т ӑк  -  т ӑкӑнчӑк, 
тӑкӑн  -  тӑкӑнтар.

Сӑмах пулӑвӗн мӑшӑрӗсенчен 
тепӗр икӗ комплекслӑ единица йӗр- 
келенет: сӑмах пулӑвён речё тата 
сӑм ах пулӑвён парадигми. Акӑ 
т ӑк  глаголӑн йӑвинче ҫакӑн пек 
сӑмах пулӑвӗн речӗсем пур: тӑк
-  т ӑкак  -  т ӑкакла  -  т ӑкаклан
-  т ӑкаклант ар, т ӑк  -  т ӑкак  -  
тӑкаклӑ, тӑк -  тӑкӑн -  тӑкӑнчӑк, 
т ӑк  -  тӑкӑн  -  тӑкӑнтар. Ҫапла 
вара, тӑк  глаголӑн йӑвинче тӑватӑ 
сӑмах пулӑвӗн речӗ. Хӑш-пӗр сӑмах 
пулӑвӗн йӑвисем пӗр ретрен ҫеҫ

тӑраҫҫӗ, ку ретсем  вара сӑмах  
пулӑвӗн мӑшӑрӗпе тан: ҫи -  ҫийӗн, 
сӳ  -  сӳкӗч.

Сӑмах пулӑвӗн йӑви -  сӑмах 
пулу парадигмисен пӗрлӗхӗ те. 
Йӑвара миҫе пулӑнтаракан сӑмах, 
ҫавӑн чухлӗ сӑм ах пулу пара­
дигми пулать. Т ӗслӗхрен , т ӑк  
глаголӑн йӑвинче пулӑнтаракан тӗп 
вырӑнӗнче ҫак сӑмахсем тӑраҫҫӗ: 
тӑк, тӑкак, тӑкӑн, тӑкакла, тӑ- 
каклан. Ҫавӑнпа ку йӑвара пурӗ 
пилӗк сӑмах пулу парадигми: тӑк 
-  тӑкак, тӑкӑн; тӑкак  -  тӑкакла, 
тӑкаклӑ; тӑкӑн  -  тӑкӑнтар, тӑ- 
кӑнчӑк; т ӑкакла  -  тӑкаклан, тӑ- 
ка кла н  -  т ӑ к а к л а н т а р . Ытла- 
рах чухне пӗрремӗш ле сӑмахӑн  
парадигми ыттисенчен анлӑрах 
пулать, урӑхла каласан, сӑмах  
пулӑвӗн пӗрремӗш сыпӑкӗнче иккӗ- 
мӗшле сӑмахсем йышлӑрах. Сӑмах 
пулӑвӗн йӑвинче пӗр е ытларах 
сӑмах пулу парадигми пулма пул- 
тарать. Илнӗ тӗслӗхре сӑмах пу­
лу парадигмисем -  пиллӗк. Тӑк 
глаголӑн йӑвине ҫакӑн пек ӳкерсе 
кӑтартма пулать:

тӑкак ^  тӑкакла ^  т а к ^  - - - -такан ^  такантар
тӑкӑнчӑк 

^  тӑкаклан ^  тӑкаклантар

Чӑваш чӗлхинче глагол сӑмах 
пулӑвӗн йӑвинче чи нумаййи 34 
сӑмах пулма пултарать. Акӑ кар 
глаголӑн йӑвинче пурӗ 34 пулӑннӑ 
сӑмах:

кар карав - 

карӑ I  - 
карӑл - 
карӑм 
карӑн -

каркала - 
каркӑҫ —  
каркӑчI -  
каркӑч II  - 
карма —  
кармак —

картар —  
кару —  
кармаш —  
карта —

карӑмлӑ 
карӑнтар 
карӑнтӑк 
карӑнчӑк 
каркалан —

каркӑчла —

кармакла

кармаклӑ
кармака

картала —  
карталӑх

Кар  глаголӑн йӑвинче сӑмах пу- 
лӑвӗн тӑватӑ сыпӑкне курма пу- 
лать. Пӗрремӗш сыпӑкри пулӑннӑ 
сӑмахсем кар глаголӑн парадигмине 
йӗркелеҫҫӗ:

кар —  карав, карӑ, карӑл, карӑм, 
карӑп, каркала, каркӑҫ, каркӑч I, 
каркӑч II, карма, кармак, картар, ка­
ру, кармаш, карта.

Ку парадигмӑра пурӗ 15 сӑмах, 
йӑвари ытти парадигмӑсемпе тан- 
лаштарсан вӑл чи йышли. Иккӗмӗш 
сыпӑкра 11 пулӑннӑ сӑмах, анчах 
весен пулӑнтаракан тӗпӗсем расна. 
Тӗслӗхрен, карӑн глаголӑн парадиг- 
ми виҫӗ сӑмахран тӑрать: карӑн —  
карӑптар, карӑнтӑк, карӑнчӑк.

Иккӗмӗш сыпӑкри ытти пара- 
дигмӑсем: кармак —  кармакла, кар- 
маклӑ, кармака; карт а—  карта- 
ла, карталӑх; каркала —  каркалан; 
каркӑч —  каркӑчла. Ҫапла вара, 
сӑмах пулу йӑвин иккӗмӗш сыпӑкӗн- 
че пилӗк парадигма. Йӑван виҫҫӗмӗш 
сыпӑкӗнче пулӑннӑ сӑмахсен шучӗ 
ултгӑ, парадигмӑсен вара -  тӑваттӑ: 
каркалан —  каркаланчӑк, каркӑчла 
—  каркӑчлан; кармакла —  кармак- 
лан, кармаклаттар; картала —  кар- 
талан, карталаттар.

Кар  глаголӑн сӑмах пулу йӑвинче 
тӑватгӑмӗш сыпӑкра пурӗ икӗ пара­
дигма, пулӑннӑ сӑмахсен шучӗ те 
иккӗ: кармаклан —  кармаклантар; 
карталан —  карталантар.

Йӑвари сӑмах пулу парадигмисе- 
не тишкерсе тухнӑ хыҫҫӑн ҫакӑн пек 
пӗтӗмлетӳ тума пулать: сӑмах пулӑвӗн 
пӗрремӗш сыпӑкӗнче (пӗрремӗшле 
сӑмахӑн) пулӑннӑ сӑмахсен шучӗ чи 
нумаййи, малаллахи сыпӑксенче ҫав 
хисеп чакса пырать.

Глаголсен сӑмах пулу йӑвисенчи 
иккӗмӗшле сӑмахсем япала ячӗсем е

каркаланчак

каркӑчлан

кармаклан —  кармаклантар 
кармаклаттар

карталан
карталаттар —  карталантар

глаголсем, сайра хутра паллӑ ячӗсем 
пулаҫҫӗ. Ҫӳлерех илнӗ кар глаголӑн 
йӑвинче 12 япала ячӗ, 17 глагол, 5 
паллӑ ячӗ. Тӗслӗхсене танлаштарса 
пӑхнӑ хыҫҫӑн ҫакӑ паллӑ пулчӗ: гла­
гол сӑмах пулу йӑвинче пуринчен 
ытларах иккӗмӗшле глаголсем, ун- 
тан япала ячӗсем, юлашкинчен вара 
паллӑ ячӗсем тӗл пулаҫҫӗ.

Глаголсен сӑмах пулу йӑвисенче 
иккӗмӗшле сӑмахсем тӗрлӗ модель- 
семпе пулаҫҫӗ. Сӑмах пулӑвӗн мо- 
делӗ вӑл -  ҫӗнӗ сӑмахсем тумалли 
евӗр, вӑл пулӑнтаракан тата пулӑннӑ 
тӗпсенчен, сӑмах тӑвакан аффиксран 
тӑрать. Тӗслӗхрен: гл. + -ӑм(-ӗм) = 
я.я.: карӑм.

Глагол сӑмах пулӑвӗн йӑвисенче 
япала ячӗсем ытларах ҫакӑн пек мо- 
дельсемпе пулаҫҫӗ: ял. + -ӑ(-ӗ) =я.я.:
карӑ, уҫӑ, касӑ; гл. + -ӑм(-ӗм) =я.я.: 
пӑрӑм, карӑм, тӑсӑм; гл. + -лӑх(-лӗх) 
=я.я.: пуслӑх, уҫлӑх, пут ӑх; гл. + -кӑч 
(-кӗч) = я.я.: каркӑч, уҫкӑч, пӑркӑч; 
гл. + -у(-ӳ) = я .я .: выру, вану, пулу; 
гл. + -кӑн(-кӗн) = я.я.: чупкӑн, таркӑн, 
каскӑн; гл. + -ӑк(-ӗк) = я.я.: татӑк, ху- 
ҫӑк, ҫӗрӗк; гл. + -ӑш(-ӗш) = я.я.: пу- 
тӑш, сыгрӑш, уҫӑш; гл. + -мак(-мек) = 
я.я.: чикмек, катмак, кармак т. ыт. те.

Глагол сӑмах пулу йӑвисенчи 
иккӗмӗшле глаголсем ҫак модельсем- 
пе пулма пултараҫҫӗ: гл. + -ӑн(-ӗн) 
= гл.: карӑн, ҫырӑн, ҫапӑн; гл. + -ла 
(-ле) = гл.: кармакла, каркӑчла; гл. + 
-ӑл(-ӗл) = гл.: хуҫӑл, катӑл, пӑсӑл; гл. 
+ -тар(-тер) = гл.: шантар, щутар, 
вӗҫтер; гл. + -ӑш(-ӗш) = гл.: пулӑш, 
супӑш, тупӑш; гл. + -ар(-ер) = гл.: 
путар, шутар, илтер т. ыт. те.

Сӑмах пулӑвӗн йӑвисенчи паллӑ 
ячӗ тӑвакан хӑш-пӗр модельсем: гл. 
+ -лӑ(-лӗ) = п.я.: карӑмлӑ, кармаклӑ, 
пӑрӑмлӑ, тӳсӗмлӗ; гл. + -чӑк(-чӗк) =

п.я.: карӑнчӑк, пӑрӑнчӑк; гл. + -у(-ӳ) 
= п.я.: кару, тату.

Глагол сӑмах пулӑвӗн йӑвисенчи 
иккӗмӗшле сӑмахсем тӗрлӗ пӗлте- 
рӗшлӗ пулма пултараҫҫӗ:

1) абстрактлӑ пӗлтерӗшлӗ япала 
ячӗсем: парӑм, сунӑм, чӑтӑм, канлӗх, 
сисӗнкӗ, туртӑнкӑ, тупӑш, пӗлте- 
рӗш, чару, шанӑҫ, хурланӑҫ;

2) ӗҫ хатӗр-хӗтӗрне пӗлтерекен 
япала ячӗсем: хиркӗч, хыркӑч, ӑскӑ, 
уҫӑ, пӑра, катак, чарак, пухмач, 
чикмек, катмак, сарма, вителӗк, 
хупӑлча;

3) пулӑнтаракан глагол палӑртакан 
ӗҫ хыҫҫӑн пулнӑ япаласен, пулӑмсен 
ячӗсем: ӳкерчӗк, пӗрӗнчӗк, шыҫӑ, касӑ, 
ҫыртӑк, татӑк, кӳлӗм, чӗрме, чӑмлак, 
чӗрпӗк, пӗрмек, тултармӑш;

4) пулӑнтаракан тӗп кӑтартакан 
ӗҫпе палӑрнӑ ятсем: таркӑн, чупкӑн, 
аскӑнчӑк, йӗрмӗш, макӑра, карма, кас- 
мак, хытӑм;

5) ӗҫ е процесс ячӗсем: вану, сикӗ, 
чупӑ, ӳсӗм, тӑрӑм, вырма;

6) пулӑнтаракан тӗп кӑтартакан 
ӗҫпе палӑрнӑ вырӑн ячӗсем: сулӑнкӑ, 
сулӑнчӑк, путлӑх, анӑҫ, тухӑҫ, каҫӑ, 
чикӗ;

Ҫапла вара, глагол сӑмах пулу йӑви- 
сем тытӑмӗпе тӗрлӗрен, вӗсенче пулӑн- 
нӑ сӑмахсен шучӗ пӗрререн пуҫласа вӑ- 
тӑр тӑватта ҫитет. Иккӗмӗшле сӑмахсем
-  япала ячӗсем, глаголсем, паллӑ 
ячӗсем, вӗсенчен чи й 1̂шли -  глагол­
сем. Вӗсем тӗрлӗ модельсемпе пулаҫҫӗ. 
йӑвари сӑмахсем ытларах ӗҫ хатӗрне. 
мӗнле те пулин ӗҫпе палӑрнӑ ҫ 1̂нна, 
ӗҫ ячӗсене т. ыт. те пӗлтереҫҫӗ. 

